


«Fréier wor alles..» eng satiresch
Chronik vun de 60er bis haut vun a
mam Jules Arpetti a Jhemp Hoscheit

An désem satiresche Programm, dee vu Januar
2020 un bis elo fénnefanzwanzeg mol mat
groussem Publikumserfolleg opgefouert gouf,
kucken déi zwee Artiste mat Humor, Wuertwitz an
enger Dosis Nostalgie op virdigital Zaiten zréck.

No den zwee politesche Joresréckblécker ‘Sorry
fir deen Duercherneen’ (2017) a ‘Mard alors...’
(2019), ass dés nei kabarettistesch Liesung e
witzegen, ofwiesslungsraichen zaithistoresche
Réckbléck vun de 6oer bis an déi haiteg Zait : vum
Analoge bis zum Digitalen, vum Schlappekino
bis zum Streaming, vum Thé Dansant bis zur
Technoparty, vu Bonanza bis zu Games of
Thrones, vum Haustelefon bis zum Smartphone.

Et ass eng generatiouneniwwergraifend Zaitrees
a jidderee ka sech op seng Manéier dran
erémerkennen, am witzegen Hin an Hier téschent
Annodazumal an dem Zaitgeescht vun haut.

De Jhemp Hoscheit trétt am Rollespill mam
Museker a Gittarist Jules Arpetti op, deen net
némmen e kabarettisteschen Textinterpret ass,
mee och mat de passende Songen an Oldies fir
déi zousatzlech musikalesch Ambiance suergt.

